
Impamvu : Ikibazo ku ndirimbo « Ururabo » ya   

         nyakwigendera BIKORIMANA André 

 

 

 

Imiterere y’ikibazo 

 
 

Umuhanzi Kitoko BIBARWA yaririmbye mu nyungu ze bwite igihangano  cya data 

BIKORIMANA André atabifitiye uburenganzira butangwa na nyir’igihangano cyangwa se 

umukomokaho ubifitiye uburenganzira ariwe njyewe MIZERO Yvan Paradis umuhungu we, maze 

asubiramo ndirimbo ya data yahimbye yitwa “URURABO” ubwo yacurangaga muri orchestre 

Nyampinga.  

 

Kitoko BIBARWA avuga ko yahawe uruhushya rwo gusubiramo iyo ndirimbo na SAMPUTU 

Jean Paul waririmbanaga na data muri orchestra Nyampinga kandi nawe nta burenganzira abifitiye 

bwo gutanga icyo gihangano cya data n’ubwo baririmbanaga muri orchestra Nyampinga. Nyuma 

yaho ayo makosa yakozwe  na Kitoko BIBARWA hamwe na SAMPUTU Jean Paul abereye, hari 

ibiganiro, twagiranye aribyo byibi bikuricyira ku miterere yicyo cyibazo ngo turebere hamwe uko 

cyakemuka n’ubwo kugeza ubu ntacyo biratanga. 

 

 



Ikiganiro nagiranye na Samputu Jean Paul na Kitoko BIBARWA. 
 

 

Tariki ya 28/09/2018 nibwo nabonye ubutumwa bwa SAMPUTU Jean Paul  anyibwira, ko noneho 

tuzajya tuvuganira kuri whats up nanjye ndamubwira nti ni byiza. Yambajije niba narabaye i 

Nyanza, mubwira ko ari ho narerewe nanakuriye  k’umubyeyi wanderaga, ko ariko twahavuye ubu 

dutuye i Muhanga. 

 

Nyuma yaho SAMPUTU yaje kumbwira ko ari Kitoko wabimubwiye, mpita mubwira ko muzi 

kuko twize hamwe, gusa nanamubwiye ko numvise ko yakoze indirimbo  « URURABO » ya papa 

wanjye !! SAMPUTU yanyandikiye ko ariwe wamuhaye uruhusa rwo gusubiramo indirimbo ya 

data BIKORIMANA André bacuranganaga muri Nyampinga, ambwira ko ngo yahaye KITOKO 

numero yanjye ko azamvugisha. 

 

Kuwa 9/10/2018 nibwo nongeye kubaza SAMPUTU ku bya Kitoko mubwira ko atigeze 

amvugisha nti ikindi kandi hari abo mu muryango wanjye ari bo MUHUMUZA Francois Xavier, 

KANGABE Marie Providence na MUKAMUGEMA Odette bambaza ibyo bari kumva 

by’umuhanzi wasubiyemo indirimbo ya data bambaza uwo ari we ? Bati se uwo wayisubiyemo 

yaba yaragusabye uburenganzira nk’umwana wa nyirayo? Nababwiye ko nta ruhusa bigeze 

bansaba ko nta n’urwo nigeze ntanga,  nti gusa namenye uwayisubiyemo n’uwitwa Kitoko.  

 

Nyuma SAMPUTU yambwiye ko abashinze nyampinga bose batabarutse ko ari we usigaye gusa, 

akomeza avuga ko afite uburenganzira ku bihangano bya Nyampinga gusa ko ariko nk’indirimbo 

zakozwe na BIKORIMANA André na RAGERA atazifiteho na mba uburenganzira kuri izo 

ndirimbo n’ubwo yaba yarabafashije kuziririmbamo. Yongeyeho ko Kitoko we atazabura 

kumfasha ! Nari maze kumenya uburenganzira ku bijyanye n’ibihangano nshaka kugirango 

tubiganireho ngo tubishyire mu nyandiko mbwira Kitoko ko nkeneye amafaranga arabyirengagiza 

mbibwira SAMPUTU anyizeza ko agiye kumukabukira akabiha agaciro gusa siko byagenze. 

 

Kuwa 10/10/2018, nibwo Kitoko yanyandikiye ambwira ko yahawe numero yanjye na SAMPUTU 

ambaza amakuru yanjye nyuma ambwira ko azamvugisha. Yaje kumbaza niba ndi uwa Ragera 

mubwira ko data ari BIKORIMANA André. Yakomeje ambaza ku by’iyo ndirimbo avuga ngo 

data se ni we  wayiririmbanye na Samputu? Namubwiye ko indirimbo ari iya data, musobanurira 

gusa ko baririmbaga mu itsinda rimwe, hakaba hari igihe bamwe mu baririmbyi baririmbaga mu 

ndirimbo y’umuhanzi runaka ariko ntibyakuragaho ko indirimbo yabaga ariya runaka n’ubwo 

yabaga yayiririmbanye na bagenzi be. Nti urugero, indirimbo “Ururabo” wasubiyemo ni iya data 

BIKORIMANA André n’ubwo yaririmbanaga n’abo bari kumwe muri Nyampinga. 

 

Yambwiye ko mu mpera z’ukwezi azagira icyo angenera ariko nageze tariki 30/12/2018 andingana 

atansubiza abonye ko mwandikiye amagambo y’uko ibyo arimo ari ugushinyagura adaha agaciro 

igihangano cya data, kandi mbibwiye na Samputu noneho, yaransubije, ariko ambwira ibibazo 

by’umuryango we, ntiyaha agaciro ibyo twavuganye. Byaramababaje bikomeye mfata icyemezo 

ko ngomba guhesha agaciro data ndetse nkanagahesha ibyo yansigiye. 

 



Kitoko nari namusabye ko yampa amafaranga yangirira akamaro. ku igihangano nasigiwe na data 

yasubiyemo nta burenganzira abifitiye, mbona ampaye ibihumbi 50.000 Rwf!!  Namusabye ko  

ampa numero akoresha cyangwa iy’umuryango we uba mu Rwanda ngo nyamusubize kuko 

nabibonyemo agasuzuguro wongeyeho n’amagambo yambwiye no kudaha agaciro ikosa yakoze. 

Ku rundi ruhande ariko, byanyeretse ko niba yemera kugira icyo atanga, ari uko yari azi neza ko 

ibyo yakoze asubiramo indirimbo ya data nta burenganzira abifitiye byari amakosa. Mbere yaho  

Kuwa 29/08/2018 Samputu yanyandikiye kuri Facebook ambwirako azamfasha akampa 

ayokubandya nawe yampaye ibihumbi 50.000 Rwf nakekaga ko yari amfashije nk’umwe mu bana 

b’abahanzi basigaye yaririmbanye, nabo kuko, nayamwatse ndwaye malaria nabuze uko nivuza. 

Kugeza uyu munsi nandika iyi baruwa rero, ni uko ikibazo giteye kandi nta muti cyari cyabonerwa 

kuko mbona ko uwakoze amakosa asubiramo indirimbo ya data nta burenganzira abifitiye nta 

bushake na busa afite bwo gukemura iki kibazo binyuze mu nzira y’imishyikirano 

n’ubwumvikane. 

  

Icyitonderwa:  

 

Icyo nagirango mbamenyeshe ni uko iyi ndirimbo “URURABO” ari umwimerere wa data  kubera 

ko iyi ari amateka y’urukundo rwa data na mama munabimenye ndacyeka mutari mubizi. 

Ni igihangano cye 100 %. 

 

Icyifuzo cyanjye n’uko nshaka guhesha agaciro BIKORIMANA André ariwe data no kubahisha 

umurage yansigiye. hagataho. Niba Kitoko BIBARWA ushaka kugumana iki gihangano nkaguha 

uburenganzira bwigihe uzakimarana, nkeneye amafaranga ibihumbi 5,000$ nkagirana nawe 

amasezerano. 

 

Murakoze  

 

 

MIZERO YVAN PARADIS   

Mwene BIKORIMANA André na MUKARONI Yvonne 

 

 

 

 

 

 

 

 
 

 

 

 



 



 


